
1. ᐱᓕᕆᐊᑦᓴᐅᑉ ᖃᓄᐃᑦᑑᓂᖓ 

ᓄᓇᓕᐸᐅᔭᐃᑦ ᐃᖃᓗᐃᑦ ᑐᖕᖓᓱᑦᑎᑦᑎᓕᕐᒥᔪᑦ ᑐᑦᓯᕋᐅᑎᓕᐊᓂᒃ ᖃᓄᖅ ᓴᓇᓯᒪᒐᔭᕐᓂᖓᓂᑦ ᐊᒻᒪ 

ᐋᖅᑭᑦᑕᐅᒐᔭᕐᓂᖓᓂᑦ ᓴᓇᐅᒐᖅ ᑎᑎᖅᑐᒐᖅ ᐃᓗᐊᓂ ᑲᑎᒪᔩᑦ ᑲᑎᒪᕕᖓᑕ ᓄᑖᒥ ᓄᓇᓕᐸᐅᔭᒃᑯᑦ 

ᐊᓪᓚᕝᕕᖃᕐᕕᖓᓐᓂ.  ᓴᓇᖕᖑᐊᖅᑏᑦ ᐱᓕᕆᕙᑦᑐᑦ ᐊᒥᐊᕆᓪᓗᑎᒃ ᑐᑦᓯᕋᐅᑎᓕᐅᖁᔭᐅᔪᑦ. 

ᑐᑦᓯᕋᐅᑎᓕᐊᖅ ᐊᑐᕆᐊᓕᒃ ᓄᓇᓕᐸᐅᔭᐃᑦ ᐃᖃᓗᐃᑦ ᑕᑯᓐᓇᖕᖑᐊᒐᖓᓐᓂᑦ ᐊᒻᒪ ᑐᕌᒐᖏᓐᓂᑦ ᐊᒻᒪ 

ᓇᓗᓇᐃᔭᐃᓯᒪᑦᑎᐊᕐᓗᑎᒃ ᖃᓄᐃᓕᖓᒐᔭᕐᒪᖔᖅ ᐱᔭᕇᖅᑕᐅᔪᖅ ᓴᓇᔭᑦᓴᖅ. 

 

1.1         ᐱᓕᕆᐊᑦᓴᐅᑉ ᐱᔭᑦᓴᖏᑦ 

ᐊᑑᑎᐅᓇᓱᐊᖅᑐᖅ ᑎᑎᖅᑐᒐᒃᑯᑦ ᑕᑯᑦᓴᒥᑦ ᐅᓂᒃᑳᓕᐅᕈᒪᓪᓗᑎᒃ ᐃᓅᓯᖃᕐᓂᐊᖅᑐᒥᑦ ᐃᓗᐊᓂ ᑲᑎᒪᔩᑦ 

ᑲᑎᒪᕕᖏᓐᓂ, ᑕᕝᕙᓂ ᑲᑎᒪᔩᑦ ᐃᓂᖃᖅᐸᑦᑐᑦ ᐋᖅᑭᑦᓱᐃᓗᑎᒃ ᓯᕗᓂᑦᓴᖓᓂᑦ ᐃᖃᓗᐃᑦ.  ᓲᕐᓗ, ᑎᑎᖅᑐᒐᖅ 

ᓇᓗᓇᐃᔭᐃᓯᒪᒋᐊᓕᒃ ᐊᓐᓂᕆᔭᐅᔪᓂᒃ ᐊᒻᒪ ᑐᕌᒐᖏᓐᓂᑦ ᓄᓇᓕᐸᐅᔭᐃᑦ ᐃᖃᓗᐃᑦ ᒪᓕᓪᓗᒋᑦ 

ᓇᓗᓇᐃᔭᐃᓯᒪᔪᑦ ᐅᑯᓇᓂ ᑐᕌᒐᐅᔪᓂ ᐅᖃᐅᓯᕐᓂ: 

 

ᑕᑯᓐᓇᖕᖑᐊᒐᖅ 

ᐃᖃᓗᐃᑦ ᑲᔪᖏᕐᓴᐃᔨᐅᓂᐊᖅᑐᖅ ᐅᑭᐅᖅᑕᖅᑐᒥ ᓯᕗᓕᖅᑎᐅᓂᒃᑯᑦ, ᑐᖕᖓᕕᖃᕐᓗᓂ ᐃᓕᖅᑯᓯᖏᓐᓂᑦ 

ᐃᓄᖁᑎᑦᑕ, ᖃᐅᔨᒪᓂᐅᔪᑦ ᐊᒻᒪ ᓯᕗᓂᑦᓴᓕᐅᕐᓂᒃᑯᑦ ᑮᓇᐅᔭᐃᔭᐅᑎᒍᑦ ᐊᑐᖅᑕᐅᖁᔭᐅᕙᑦᑐᓂ, ᐊᒻᒪ 

ᐃᓚᒌᖑᔪᑦ ᐱᕈᑦᑎᐊᐸᓪᓗᑎᒃ ᓴᖕᖏᓂᖃᑦᑎᐊᐸᓪᓗᑎᒃ ᐊᒻᒪ ᖃᓄᐃᖏᓯᐊᕐᓗᑎᒃ. 

ᑐᕌᒐᖏᑦ ᐱᔭᑦᓴᖏᑦ 

ᐱᔨᑦᓯᕋᐅᑎᖃᕈᒪᓪᓗᑕ ᓄᓇᓕᕐᒥᐅᑕᓄᑦ ᐊᑐᖅᑕᐅᑎᑦᑎᔪᓐᓇᖅᑐᓂᑦ ᖃᓄᐃᖏᓯᐊᖅᑐᓂᑦ, 

ᐊᑦᑕᓇᔾᔭᐃᕐᓯᒪᑦᑎᐊᖅᑐᓂᑦ, ᑮᓇᐅᔭᓕᐅᕈᑎᒍᑦ ᖃᑭᒪᐅᑦᑎᐊᖁᓪᓗᒋᑦ ᐊᒻᒪ ᐃᓕᖅᑯᓯᕆᔭᓂᑦ ᐊᔾᔨᒌᖏᑦᑐᓂᑦ 

ᑕᑯᑦᓴᐅᑎᑦᑎᑎᐊᐸᑦᑐᒥᑦ ᓄᓇᓕᐸᐅᔭᒥᑦ. 

 

ᐊᒻᒪᑦᑕᐅᖅ, ᓴᓇᐅᒐᑦᓴᖅ ᐊᑐᕆᐊᓕᒃ ᐅᑯᓂᖓ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐱᔾᔪᑎᓕᓐᓂᑦ: 

- ᐃᑉᐱᒍᓲᑎᖃᑦᑎᐊᕐᓂᖅ ᐊᓯᒥᑦ, ᐃᓚᒌᓐᓂᕐᒥᑦ ᐊᒻᒪ ᐃᑉᐱᒍᓱᑦᑎᐊᓂᕐᒥᑦ ᑭᒃᑯᑐᐃᓐᓇᕐᓂᑦ. 

- ᐊᑐᖅᐸᓪᓗᓂ ᐱᓕᕆᖃᑎᒌᑦᑎᐊᓂᕐᒥᑦ ᒪᑐᐃᖓᑦᑎᐊᐸᓪᓗᓂ, ᑐᖕᖓᓇᖅᐸᓪᓗᓂ ᐊᒻᒪ 

ᐱᖃᓯᐅᔾᔨᓯᒪᕙᓪᓗᓂ ᐊᓯᒥᓂᒃ. 

- ᐱᔨᑦᓯᕋᖅᐸᓐᓂᖅ ᐊᒻᒪ ᐊᑐᐃᓐᓇᖃᖅᑎᑦᑎᕙᓐᓂᖅ ᐃᓚᒌᓄᑦ ᐊᒻᒪ/ᐅᕝᕙᓘᓐᓃᑦ ᓄᓇᓕᒻᒥᓄᑦ. 

- ᐱᔭᑦᓴᓕᐅᖃᑕᐅᕙᓐᓂᖅ ᐅᖃᖃᑎᒌᑉᐸᓂᒃᑯᑦ ᐊᒻᒪ ᐊᖏᖃᑎᒌᓐᓂᒃᑯᑦ. 

- ᐱᓕᒻᒪᓴᖅᐸᓐᓂᖅ ᑕᑯᓐᓇᓂᒃᑯᑦ, ᐃᓕᓴᐃᓂᒃᑯᑦ, ᐱᓕᕆᐊᑦᓴᓂᑦ ᐃᖃᐃᓕᓴᐅᑎᒃᑯᑦ, ᐊᒻᒪ 

ᖃᓄᖅᑑᓂᒃᑯᑦ. 

- ᐱᓕᕆᐊᖃᑎᒌᓐᓂᒃᑯᑦ ᑲᑐᔾᔨᓗᓂ ᑖᑦᓱᒧᖓᑦᓴᐃᓐᓇᖅ ᑐᕌᒐᐅᔪᒥᑦ. 

- ᓄᑖᓂᑦ ᓴᓇᔭᑦᓴᓂᑦ ᐃᓱᒪᑦᓴᕐᓯᐅᖅᐸᓂᒃᑯᑦ ᐊᒻᒪ ᐃᑲᔪᖅᑎᐅᓂᒃᑯᑦ ᐱᓕᕆᐊᑦᓴᒃᑯᑦ. 

- ᐃᑉᐱᒍᓱᑦᑎᐊᕐᓂᖅ ᐊᒻᒪ ᐸᖅᑭᐊᖃᑦᑎᐊᕐᓂᖅ ᓄᓇᒥᑦ, ᓂᕐᔪᑎᓂᑦ ᐊᒻᒪ ᐊᕙᑎᑦᑎᓐᓂᑦ. 

 

1.2         ᑕᑯᑦᓴᐅᓂᖏᑦ 

ᐊᓯᖏᑦ ᑕᑯᑦᓴᐃᑦ ᐃᓗᓕᑦᓴᖏᑦ ᐊᑐᕆᐊᓖᑦ ᓄᓇᓕᐸᐅᔭᐃᑦ ᑎᒥᖁᑎᖓᑕ ᐊᒥᐊᖏᓐᓂᑦ 

ᑐᖕᖓᑦᑎᐊᖁᓪᓗᒋᑦ ᓄᓇᓕᐸᐅᔭᐃᑦ ᐊᓪᓚᕝᕕᖃᕐᕕᖓᓂᑦ. 

 

1.3         ᐊᖏᓂᖓ 

ᐊᖏᓂᖓ ᑎᑎᖅᑐᒐᐅᑉ ᖃᑯᖅᑕᒦᑦᑐᖅ ᐊᑭᓐᓇᕐᒥ ᐱᕕᑐᓂᓕᒻᒥ 17.5 ᕖᑦ ᓴᓂᒧᑦ ᐊᒻᒪ 8 ᕖᑦ ᖁᒻᒧᑦ. 

 

1.4         ᐱᓕᕆᔾᔪᑎᑦᓴᐃᑦ 

ᓂᕈᐊᒐᐅᔪᖅ ᓴᓇᖕᖑᐊᖅᑎ ᐱᑎᑕᐅᒐᔭᖅᑐᖅ $5,000 ᑲᓇᑕᐅᑉ ᑮᓇᐅᔭᖁᑎᖏᒍᑦ ᐊᑭᓕᐅᑎᑦᓴᓂᑦ ᓱᓇᓄᑦ 

ᐊᑦᑐᐊᔪᓄᑦ ᐱᓕᕆᐊᑦᓴᒧᑦ ᑲᑎᒪᔩᑦ ᑲᑎᒪᕕᖓᑕ ᐊᑭᓐᓇᖓᓂ (17.5 ᕖᑦ x 8 ᕖᑦ), ᓴᓇᖕᖑᐊᖅᑎᐅᑉ 

ᐃᑲᕐᕋᖏᓐᓄᑦ ᓴᓇᖕᖑᐊᕐᕕᖏᓐᓄᑦ, ᐊᒻᒪ ᓴᓇᕐᕈᑎᑦᓴᖏᓐᓄᑦ ᐊᒻᒪ ᓱᓇᒃᑯᑖᖏᓐᓄᑦ.  ᓴᓇᖕᖑᐊᖅᑏᑦ 

ᐱᓯᒪᑦᑎᓂᐊᖅᑐᑦ ᐃᓱᒪᒋᓯᒪᔭᕐᒥᓄᑦ ᐱᖁᑎᖃᐅᑎᓂᑦ ᓴᓇᓯᒪᔭᖓ ᐱᓪᓗᒍ. 

 

2          ᖃᐅᔨᓴᖅᑕᐅᓂᖓᓂᑦ ᐅᐸᓗᖓᐃᔭᐃᑎ 

ᖃᐅᔨᓴᖅᑎᑦᓴᐃᑦ ᑲᑎᒪᔨᕋᓛᖏᑦ ᖃᐅᔨᓴᕋᔭᖅᑐᑦ ᐱᔪᓐᓇᖅᑐᓂᑦ ᑐᑦᓯᕋᐅᑎᓕᐊᖑᓯᒪᔪᓂᑦ ᐊᑲᐅᓂᖅᐹᒃᑯᑦ 

ᐊᑐᖅᑕᐅᔪᓐᓇᓂᐊᕐᒪᖔᖅ ᑐᑦᓯᕋᐅᑎ ᐊᑐᖅᑕᐅᔪᓐᓇᕐᓗᓂ ᓄᓇᓕᐸᐅᔭᒃᑯᓐᓄᑦ, ᐊᑐᖅᑕᐅᓗᑎᒃ ᓈᓴᐅᑎᒍᑦ 

ᖃᐅᔨᓴᐅᑎᐅᔪᑦ ᓇᓗᓇᐃᔭᕐᓯᒪᔪᑦ ᓇᓗᓇᐃᔭᐃᑎᒥ 1 ᑕᕝᕙᓂ ᐊᑐᐊᒐᐅᓗᑎᒃ. 

2.1       ᖃᐅᔨᓴᐅᑎᖏᑕ ᒪᓕᒐᖏᑦ 

ᖃᐅᔨᓴᐅᑎᖏᑕ ᒪᓕᒐᖏᑦ ᓈᓴᐅᑎᖏᑦ 

ᐋᖅᑭᓱᕐᓯᒪᑦᑎᐊᕆᐊᖃᕐᓂᖏᓐᓂᑦ ᓱᓇᑐᐃᓐᓇᐃᑦ ᐃᓗᓕᖏᑦ 

ᑎᑎᕋᕐᓯᒪᕕᒃ A – ᑎᑎᕋᕐᓯᒪᔪᖅ ᑐᑦᓯᕋᐅᑎ 15 points 

ᑎᑎᕋᕐᓯᒪᕕᒃB – ᓴᓇᖕᖑᐊᖅᑎᐅᑉ ᐃᓱᒪᒋᔭᖏᑦ 30 points 

ᑎᑎᕋᕐᓯᒪᕕᒃ C – ᖃᐅᔨᒋᐊᕐᕕᑦᓴᐃᑦ/ᐃᑲᔪᕐᓱᐃᔾᔪᑏᑦ ᑎᑎᖅᑲᐃᑦ 10 points 

ᑎᑎᕋᕐᓯᒪᕕᒃ D – ᖃᐅᔨᒋᐊᕐᕕᑦᓴᐃᑦ ᐱᓕᕆᐊᖑᓯᒪᔪᑦ 15 points 

ᑎᑎᕋᕐᓯᒪᕕᒃ E – ᓄᓇᕗᑦ ᐃᓄᖏᓐᓄᑦ ᑐᕌᖓᓂᖏᑦ 15 points 

ᑎᑎᕋᕐᓯᒪᕕᒃ G – ᐃᖃᓗᒻᒥᐅᑕᖅ ᑐᑦᓯᕋᐅᑎᓕᐅᕐᓯᒪᔪᖅ 10 points 

ᑎᑎᕋᕐᓯᒪᕕᒃ F – ᐱᓕᕆᐊᑦᓴᐅᑉ ᐅᓪᓗᕐᓯᐅᑎᖓ 5 points 

ᑲᑎᑦᑐᒋᑦ ᑐᑦᓯᕋᐅᑎᓕᐅᕈᑎᒥᑦ ᖃᐅᔨᓴᐅᑏᑦ ᓈᓴᐅᑎᖏ: 100 points 

 

2.2          ᖃᐅᔨᓴᐅᑎᒍᑦ ᑐᑦᓯᕋᐅᑎᓕᐊᓂᑦ ᐊᑐᖅᑕᐅᒋᐊᓖᑦ 

ᑎᑎᕋᕐᓯᒪᕕᒃ A – ᑎᑎᕋᕐᓯᒪᔪᖅ ᑐᑦᓯᕋᐅᑎ ᐊᒻᒪ ᓴᓇᖕᖑᐊᖅᑎᐅᑉ ᐅᖃᐅᑎᑦᓴᖏᑦ (15 points) 

ᑎᑎᖅᑲᖃᕆᐊᓕᒃ ᓇᓗᓇᐃᔭᐃᓯᒪᔪᒥᑦ ᑐᑭᓯᐊᓯᒪᓂᕐᓂᒃ ᐱᓕᕆᐊᑦᓴᒥᑦ.  ᖃᐅᔨᓴᖅᑎᑦᓴᐃᑦ ᑲᑎᒪᔨᕋᓛᖏᑦ 

ᑐᑭᓯᓯᒪᒍᒪᑦᑎᐊᕐᒪᑕ ᖃᓄᖅ ᐊᑐᕋᔭᕐᒪᖔᖅᐱᒋᑦ ᐃᓗᓕᖏᑦ ᐱᓕᕆᐊᑦᓴᒥᑦ ᓇᓗᓇᐃᔭᐃᑎᐅᔪᑦ 

ᐅᓂᒃᑳᕈᑎᒋᓗᒋᑦ ᐃᓕᓐᓂᒃ.  ᐱᖃᓯᐅᑎᓯᒪᓗᒋᑦ ᓴᓇᖕᖑᐊᖅᑎᐅᓂᕐᓂᒃ ᐅᓂᒃᑳᑦᓴᑎᑦ.  ᓈᓴᐅᑎᒍᑦ 10 points 

ᑎᑎᕋᕐᓯᒪᔪᒧᑦ ᑐᑦᓯᕋᐅᑎᒧᑦ ᐊᒻᒪ 5 points ᓴᓇᖕᖑᐊᖅᑎᐅᑉ ᐅᖃᐅᑎᑦᓴᖏᓐᓄᖅ. 

ᑎᑎᕋᕐᓯᒪᕕᒃ B – ᓴᓇᖕᖑᐊᖅᑎᐅᑉ ᐃᓱᒪᒋᔭᖏᑦ (30 points – 10 points ᐊᑐᓂ) 

ᓴᓇᒍᒪᔭᐃᑦ ᐅᓂᒃᑳᕆᓗᒍ.  ᖃᐅᔨᓴᖅᑎᑦᓴᐃᑦ ᑲᑎᒪᔨᕋᓛᖏᑦ ᑕᑯᔪᒪᔪᑦ ᖃᓄᖅ ᐊᑐᕋᔭᕐᒪᖔᖅᐱᒋᑦ ᐃᓗᓕᖏᑦ 

ᐱᓕᕆᐊᑦᓴᒥᑦ ᓇᓗᓇᐃᔭᐃᓯᒪᔪᑦ ᑕᑯᓐᓇᖕᖑᐊᖅᑕᐅᔪᓐᓇᖅᑕᐅᑎᒐᓱᓪᓗᒍ ᐃᓱᒪᒋᔭᐃᑦ ᐱᔭᕇᖅᐸᑦ.  

ᓈᓴᐅᑎᒍᑦ 10 points ᐱᑎᑕᐅᖃᑦᑕᓂᐊᖅᑐᑦ ᐊᑐᓂ ᓱᓇᓄᑦ ᑎᑎᖅᑐᒐᕐᓯᒪᔪᓄᑦ ᓇᓗᓇᐃᔭᕐᓯᒪᔪᓄᑦ 

ᐃᓱᒪᒋᔭᐃᑦ ᖃᓄᐃᑦᑑᒻᒪᖔᖅ: 

• ᐊᑐᕐᓗᒋᑦ ᓄᓇᓕᐸᐅᔭᒃᑯᑦ ᐊᒥᐊᖏᑦ ᑎᑎᖅᑐᒐᕐᒥ ᑐᖕᖓᓂᖃᑦᑎᐊᕐᓗᓂ ᓄᑖᒥᑦ ᓄᓇᓕᐸᐅᔭᒃᑯᑦ 

ᐊᓪᓚᕝᕕᖃᕐᕕᖓᑕ. 

• ᐊᑐᕐᓗᒋᑦ ᓄᓇᓕᐸᐅᔭᐃᑦ ᐃᖃᓗᐃᑦ ᑐᕌᒐᖏᓐᓂ ᑎᑎᕋᕐᓯᒪᔪᑦ ᐊᒻᒪ ᑕᑯᓐᓇᖕᖑᐊᒐᖓᓂ 

ᑕᑯᑦᓴᐅᓗᒍ ᐃᓱᒪᒋᔭᐃᑦ 



 
 

ᑐᑦᓯᕋᐅᑎᓕᐅᖁᔨᔾᔪᑎ 
ᖃᓄᖅ ᓴᓇᓯᒪᒐᔭᕐᓂᖓᓂᑦ ᐊᒻᒪ ᐋᖅᑭᑦᑕᐅᒐᔭᕐᓂᖓᓂᑦ ᓴᓇᐅᒐᖅ ᐊᑭᓐᓇᒥ 

• ᐊᑐᕐᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᑎᑎᕋᕐᓯᒪᔪᑦ ᐃᓗᐊᓂ ᓴᓇᓂᐊᖅᑕᕕᑦ ᐃᓱᒪᒋᔭᑎᑦ 

ᓇᓗᓇᐃᔭᕐᓯᒪᓗᑎᒃ ᐃᓄᐃᑦ ᐃᓕᖅᑯᓯᒃᑯᑦ ᐊᑐᖅᐸᑦᑕᖏᑦ 

ᑎᑎᕋᕐᓯᒪᕕᒃ C – ᖃᐅᔨᒋᐊᕐᕕᑦᓴᐃᑦ/ᐃᑲᔪᕐᓱᐃᔾᔪᑏᑦ ᑎᑎᖅᑲᐃᑦ (10 points – 5 points ᐊᑐᓂ) 

ᒪᕐᕉᓐᓂᒃ ᖃᐅᔨᒋᐊᕐᕕᑦᓴᐅᔫᓐᓂᒃ ᐱᑕᖃᕆᐊᓕᒃ ᐅᕝᕙᓘᓐᓃᑦ ᒪᕐᕉᓐᓂᒃ ᑎᑎᖅᑳᓐᓂᒃ ᐃᑲᔪᕐᓱᐃᔾᔪᑎᑦᓵᓐᓂᒃ 

ᐱᔭᕇᕐᓯᒪᔪᓂᑦ ᐱᓕᕆᐊᒥᓂᕐᓂᒃ ᐅᕝᕙᓘᓐᓃᑦ ᐊᑑᑎᓖᓐᓂᒃ ᐱᓕᕆᐊᒥᓃᓐᓂᒃ. 

ᑎᑎᕋᕐᓯᒪᕕᒃ D – ᓴᓇᖕᖑᐊᖅᑎᐅᑉ ᖃᓄᐃᑦᑑᓂᖓ (15 points) 

ᑐᑭᓯᒋᐊᕈᑎᑦᓴᓂᑦ ᐱᑕᖃᕆᐊᓕᒃ ᐱᓕᕆᐊᑦᓴᓄᑦ ᐱᔭᕇᕐᓯᒪᔭᕐᓂᑦ ᐊᕐᕌᒍᓂ ᖁᓕᓂ (10) ᐊᑑᑎᓕᓐᓂᑦ 

ᐱᓕᕆᐊᑦᓴᒧᑦ.  ᐱᖓᓱᓂᑦ ᐱᑎᑦᑎᒍᓐᓇᕐᒥᔪᑎᑦ ᐅᖓᑖᓂᐅᖕᖏᑦᑐᖅ ᐱᓕᕆᐊᕆᓯᒪᔭᕐᓂᑦ.  ᐱᓕᕆᐊᑦᓴᐃᑦ 

ᓇᓗᓇᐃᔭᐃᓯᒪᒋᐊᓖᑦ ᐱᓕᕆᐊᖑᓯᒪᔪᓂᑦ ᐅᑯᓇᓂ ᓇᓪᓕᑐᐃᓐᓇᖏᓐᓂᑦ: 

• ᑭᒃᑯᑐᐃᓐᓇᕐᓄᑦ ᐅᐸᒐᕐᓂ ᐊᑭᓐᓇᕐᓂ ᑎᑎᖅᑐᒐᐃᑦ, ᓴᓇᖕᖑᐊᕐᓯᒪᔭᕐᓂᑦ ᐋᖅᑭᑦᑕᐅᓯᒪᔪᑦ 

• ᐊᒥᐊᕐᓯᒪᔪᑦ, ᑎᑎᖅᑐᒐᕐᓯᒪᔪᑦ 

• ᓄᓇᓕᓐᓂ ᐅᕝᕙᓘᓐᓃᑦ ᐃᓕᖅᑯᓯᓕᕆᓂᕐᒨᖓᔪᑦ ᐱᓕᕆᐊᑦᓴᐃᑦ 

ᓇᓪᓕᑐᐃᓐᓇᖏᑦ ᐱᓕᕆᐊᑦᓴᐃᑦ ᑲᑎᖕᖓᔪᓄᑦ ᐱᓕᕆᐊᖑᓐᓂᖅᐸᑕ, ᐅᖃᐅᓯᕆᓗᒍ ᐊᑑᑎᒋᓚᐅᖅᑕᐃᑦ ᐊᒻᒪ 

ᐃᑉᐱᒋᒋᐊᖃᓚᐅᖅᑕᑎᑦ ᐱᓕᕆᐊᑦᓴᒃᑯᑦ ᐊᒻᒪ ᐊᑎᖏᑦ ᑎᑎᕐᓗᒋᑦ ᐃᓚᒋᓚᐅᖅᑕᕕᑦ. 

ᐱᓕᕆᐊᖃᓚᐅᕐᓯᒪᖕᖏᒃᑯᕕᑦ ᐅᓂᒃᑳᕆᔪᓐᓇᑕᓐᓂᒃ, ᓴᓇᖕᖑᐊᖅᑎᐅᓪᓗᑎᑦ ᖃᓄᐃᑦᑑᓃᑦ ᐅᓂᒃᑳᕆᓗᒍ 

ᓇᓗᓇᐃᔭᐃᓯᒪᓗᑎᑦ ᓴᓇᖕᖑᐊᕈᓯᕐᓂᒃ ᐊᒻᒪ ᐱᔪᓐᓇᓂᕐᓂᒃ.  ᐱᖃᓯᐅᔾᔨᓯᒪᓗᑎᑦ ᐊᔾᔨᖕᖑᐊᖏᓐᓂᑦ 

ᐱᓕᕆᓯᒪᔭᖅᐱᑦ ᑎᑎᖅᑲᒥ PDF−ᖑᓗᓂ (4 ᒪᑉᐱᒐᕐᓅᖓᒍᓐᓇᖅᑐᑦ ᐅᖓᑖᓅᖕᖏᑦᑐᖅ) ᐊᒻᒪ/ᐅᕝᕙᓘᓐᓃᑦ 

ᖃᕋᑕᐅᔭᒃᑯᑦ ᓇᒦᒻᒪᖔᑕ ᐅᖃᐅᓯᕆᓯᒪᓗᒋᑦ. 

ᑎᑎᕋᕐᓯᒪᕕᒃ E – ᓄᓇᕗᑦ ᐃᓄᖏᓐᓄᑦ ᑐᕌᖓᓂᖏᑦ (15 points) 

ᐃᑲᔪᕐᓱᐃᔾᔪᑎᖃᕐᓗᑎᑦ ᓇᓗᓇᐃᔭᐃᑎᑦᓴᒥᑦ ᓄᓇᕗᒻᒥᐅᑕᐅᒐᕕᑦ ᐃᓅᓪᓗᑎᑦ ᐊᑎᓕᐅᕐᓯᒪᖃᑕᐅᓗᑎᑦ 

ᓄᓇᕗᑦᒥ ᓄᓇᖃᖃᑕᐅᓂᕐᓂᒃ ᐊᖏᕈᑎᒍᑦ. 

ᑎᑎᕋᕐᓯᒪᕕᒃ G – ᐃᖃᓗᒻᒥᐅᑕᖅ ᑐᑦᓯᕋᐅᑎᓕᐅᕐᓯᒪᔪᖅ (10 points) 

ᐃᑲᔪᕐᓱᐃᔾᔪᑎᖃᕐᓗᑎᑦ ᓇᓗᓇᐃᔭᐃᑎᑦᓴᒥᑦ ᐃᖃᓗᒻᒥᐅᑕᐅᒐᕕᑦ ᐊᒻᒪ ᐃᖃᓗᓐᓃᓯᒪᓕᕋᕕᑦ ᐊᕐᕌᓂᓂᒃ. 

ᑎᑎᕋᕐᓯᒪᕕᒃ H – ᐱᓕᕆᐊᑦᓴᐅᑉ ᐅᓪᓗᕐᓯᐅᑎᖓ (5 points) 

ᐱᓕᕆᐊᑦᓴᓄᑦ ᐸᕐᓇᐅᑎᓕᐅᕐᓯᒪᒋᐊᓕᒃ ᓇᓗᓇᐃᔭᐃᓯᒪᓗᓂ ᖃᓄᖅ ᓴᓇᔭᐅᓂᐊᕐᓂᖓᓂᑦ ᐊᒻᒪ 

ᐋᖅᑭᑦᑕᐅᓗᓂ ᐅᓪᓗᕐᓯᐅᑎᒥᑦ ᐱᓕᕆᐊᑦᓴᒧᑦ.  ᐱᖃᓯᐅᔾᔨᓯᒪᒋᐊᓕᒃ ᓇᓗᓇᐃᔭᐃᓯᒪᑦᑎᐊᖅᑐᒥᑦ 

ᐅᓪᓗᕐᓯᐅᑎᒥᑦ. 



 
 

ᑐᑦᓯᕋᐅᑎᓕᐅᖁᔨᔾᔪᑎ 
ᖃᓄᖅ ᓴᓇᓯᒪᒐᔭᕐᓂᖓᓂᑦ ᐊᒻᒪ ᐋᖅᑭᑦᑕᐅᒐᔭᕐᓂᖓᓂᑦ ᓴᓇᐅᒐᖅ ᐊᑭᓐᓇᒥ 

2.3        ᑐᑦᓯᕋᐅᑎᒥᑦ ᓇᓗᓇᐃᔭᐃᑎ ᐱᓕᕆᐊᑦᓴᖏᓐᓂᑦ 

⃝ ᑎᑎᖅᑲᖅ ᑐᑦᓯᕋᐅᑎ ᐊᒻᒪ ᓴᓇᖕᖑᐊᖅᑎᐅᑉ ᑎᑎᖅᑲᖏᑦ (ᑎᑎᕋᕐᓯᒪᕕᒃ A) 

⃝ ᓴᓇᖕᖑᐊᖅᑎᐅᑉ ᐃᓱᒪᒋᔭᖏᑦ (ᑎᑎᕋᕐᓯᒪᕕᒃ B) 

⃝ ᖃᐅᔨᒋᐊᕐᕕᑦᓴᐃᑦ/ᐃᑲᔫᑎᑦᓴᐃᑦ ᑎᑎᖅᑲᐃᑦ (ᑎᑎᕋᕐᓯᒪᕕᒃ C) 

⃝ ᓴᓇᖕᖑᐊᖅᑎᐅᑉ ᖃᓄᐃᑦᑑᓂᖓ (ᑎᑎᕋᕐᓯᒪᕕᒃ D) - ᓴᓇᖕᖑᐊᖅᑎᐅᑉ ᖃᓄᐃᑦᑑᓂᖓ.  
ᐃᓚᓕᐅᑎᓯᒪᓗᒋᑦ ᓴᓇᓯᒪᔭᕕᑦ ᐊᔾᔨᖏᓐᓂᑦ ᖃᕋᑕᐅᔭᒧᑦ ᑎᑎᖅᑲᐅᓗᒍ PDF−ᖑᓗᓂ (4 
ᒪᑉᐱᒐᕐᓅᖓᒍᓐᓇᖅᑐᑦ ᐅᖓᑖᓅᖕᖏᑦᑐᖅ) ᐊᒻᒪ/ᐅᕝᕙᓘᓐᓃᑦ ᖃᕋᑕᐅᔭᒃᑯᑦ ᓇᒦᒻᒪᖔᑕ 
ᐅᖃᐅᓯᕆᓯᒪᓗᒋᑦ. 

⃝ ᓄᓇᕗᒻᒥᐅᑕᐅᒋᐊᓕᒃ ᐃᓅᓗᓂ (ᑎᑎᕋᕐᓯᒪᕕᒃ E) 

⃝ ᐃᖃᓗᒻᒥᐅᑕᖅ ᑐᑦᓯᕋᐅᑎᓕᐅᖅᑐᖅ (ᑎᑎᕋᕐᓯᒪᕕᒃ G) 

⃝ ᐱᓕᕆᐊᑦᓴᐅᑉ ᐅᓪᓗᕐᓯᐅᑎᖓ (ᑎᑎᕋᕐᓯᒪᕕᒃ H) 

⃝ ᑲᑎᕐᓱᕐᓯᒪᔪᑦ ᑐᑦᓯᕋᐅᑎᓕᐊᖑᓯᒪᔪᒧᑦ ᐊᑕᐅᓯᐅᓗᓂ (1) PDF ᑎᑎᖅᑲᖅ ᐊᒻᒪ ᐃᓚᓯᓯᒪᓗᓂ ᓇᒧᑦ 

ᖃᐅᔨᒋᐊᕐᕕᑦᓴᐅᒻᒪᖔᖅ ᖃᕋᑕᐅᔭᒃᑯᑦ ᖃᓄᐃᑦᑑᓂᖓᓂᑦ ᓴᓇᖕᖑᐊᖅᑎᐅᑉ 

ᐃᕐᖐᓇᖅᑕᐅᑎᒃᑰᕆᐊᖃᕈᓂ. 

 

2.4        ᑐᑦᓯᕋᐅᑎᓕᐅᕈᑎᓄᑦ ᓇᓗᓇᐃᔭᐃᑏᑦ 

ᑐᑦᓯᕋᐅᑏᑦ ᖃᐃᑕᐃᓯᒪᒋᐊᓖᑦ ᐱᖓᑦᓯᕐᒥ, ᒫᕐᓯ 3, 2021 ᐅᓐᓄᓴᒃᑯᑦ 4:30 ᐃᖃᓗᐃᑦ ᓯᕿᖕᖑᔭᖓ ᒪᓕᑦᑐᒍ. 

ᖃᐅᔨᓴᖅᑎᑦᓴᓂᑦ ᑲᑎᒪᔨᕋᓛᖃᓛᖅᑐᑦ ᐃᓘᓐᓇᖏᓐᓂᑦ ᑐᑦᓯᕋᐅᑎᓕᐊᓂᑦ ᖃᐅᔨᓴᕋᔭᕐᓗᑎᒃ ᐊᒻᒪ 

ᓈᓴᐅᑎᓕᕐᓱᐃᕙᓪᓗᑎᒃ ᒪᓕᓪᓗᑎᒃ ᖃᐅᔨᓴᐅᑎᒍᑦ ᒪᓕᒋᐊᓕᓐᓂᑦ. 

ᑐᑭᓯᒋᐊᒃᑲᓐᓂᕐᕕᑦᓴᖅ, ᐃᑲᔪᖅᑕᐅᔪᒪᓐᓂᕈᕕᑦ ᑐᑦᓯᕋᐅᑎᓕᐅᖅᑎᓪᓗᑎᑦ ᐅᕝᕙᓘᓐᓃᑦ ᖃᐃᒍᒪᒍᕕᐅᒃ 

ᑐᑦᓯᕋᐅᑎᓕᐊᑦ, ᐅᖄᓚᕕᑦᓴᖅ ᐅᕝᕙᓘᓐᓃᑦ ᐃᕐᖐᓇᖅᑕᐅᑎᒃᑯᑦ ᑎᑎᕋᕐᓗᑎᒃ ᐅᕗᖓ: 

 

ᔭᕝ ᐴᕐᓐ 

ᑮᓇᐅᔭᓕᐅᕋᓱᐊᕈᑎᓕᕆᓂᕐᒥᑦ ᐱᕙᓪᓕᐊᔪᓕᕆᔨ 

ᓄᓇᓕᐸᐅᔭᐃᑦ ᐃᖃᓗᐃᑦ 

G.Byrne@iqaluit.ca 

867-979-5619 

